
BOSNA I HERCEGOVINA 
Konkurencijsko vijeće 

 

БOСНA И ХEРЦEГOВИНA 
Koнкурeнциjски сaвjeт 

 

 

 
 

 

 
 

 

 
 

 

 
 

 

 
 

Z A K Lj U Č A K 
 

o obustavljanju postupka pokrenutog po Zaključku Konkurencijskog vijeća za ocjenu 
Prijave namjere koncentracije LHB Banka - Banja Luka i Razvojna banka Jugoistočne 

Evrope - Banja Luka - grupa Nova Ljubljanska banka 
 

 

 
 

 

 
 

 

 
 

 

 
 

 

 
 

 

 
 

 

 
 

 

 
 

Sarajevo 
decembar 2006. godine 

 

 



 1 

BOSNA I HERCEGOVINA 
Konkurencijsko vijeće 

 

БOСНA И ХEРЦEГOВИНA 
Koнкурeнциjски сaвjeт 

 
Broj:01-02-26-003-15-II /06  

Sarajevo 15. decembra 2006. godine 

 
 

Na osnovu člana 25. stav (1) tačka e), člana 42. stav (1) tačka g) i člana 46. Zakona o 

konkurenciji (''Službeni glasnik BiH'', broj 48/05) i člana 210. Zakona o upravnom postupku 
(''Službeni glasnik BiH'', broj 29/02), po Prijavi namjere koncetracije između privrednog 

subjekta LHB Banke a.d. Banja Luka, Milana Tepića broj 4, zastupana po direktoru 

Radovanu Bajiću i privrednog subjekta Razvojna banka Jugoistočne Evrope, a.d., Banja Luka 
- grupa Nova Ljubljanska banka, Kralja Petra I Karađorđevića broj 85a, koju zastupa direktor 

Novak Kondić, zaprimljenoj dana 03.04.2006. godine broj: 01-02-26-003-II/06, 

Konkurencijsko vijeće na 37. (tridesetsedmoj) sjednici održanoj dana 15. decembra 2006. 
godine, donijelo  je 

 

 

Z A K Lj U Č A K 

 
(1) Obustavlja se postupak pokrenut po Zaključku Konkurencijskog vijeća, donesen dana 

21.06.2006. godine broj: 01-02-26-003-4-II/06, za ocjenu Prijave namjere koncentracije 

privrednog subjekta LHB Banka a.d. Banja Luka, Milana Tepića broj 4., i privrednog 

subjekta Razvojna banka Jugoistočne Evrope a.d., Banja Luka - grupa Nova Ljubljanska 
banka, Kralja Petra I Karađorđevića broj 85a. 

 

(2) Ovaj Zaključak je konačan i biće objavljen u Službenom glasniku BiH, službenim 
glasilima  Entiteta i Brčko Distrikta Bosne i Hercegovine.  

  . 

 

O B R A Z L O Ž E Nj E 
 

Privredni subjekt LHB banka a.d. Banja Luka, Milana Tepića broj 4., zastupan po direktoru 
Radovanu Bajiću (u daljem tekstu: Podnosilac prijave) je podnio Konkurencijskom vijeću 

Prijavu namjere koncentracije nastale na osnovu Ugovora o spajanju preuzimanjem – 

pripajanjem privrednog subjekta Razvojna banka Jugoistočne Evrope, a.d., Banja Luka - 
grupa Nova Ljubljanska banka, Kralja Petra I Karađorđevića broj 85a, u smislu člana 16. 

Zakona o konkurenciji (u daljem tekstu: Zakona) 

  
Konkurencijsko vijeće je utvrdilo da Prijava namjere koncentracije, nije potpuna u smislu 

člana 31. Zakona, i dopisom dana 09.05.2006. godine broj: 01-02-003-II-1/06, je zatražilo 

dopunu Prijave, koja je dostavljena Konkurencijskom vijeću dana 24.05.2006. godine. 
 

Nakon kompletiranja Prijave, Konkurencijsko vijeće Podnosiocu prijave je izdalo Potvrdu o 

kompletnoj i urednoj Prijavi namjere koncentracije, u smislu člana 30. stav (1) tačke a) i b) 
Zakona, dana 16. juna 2006. godine broj: 01-02-26-003-3-II/06. 

 
Konkurencijsko vijeće, na osnovu dostavljene dokumentacije uz Prijavu namjere 

koncentracije, je provelo preliminarnu analizu i ocjenio da bi namjeravana koncetracija mogla 

imati za posljedicu značajno narušavanje slobodne tržišne konkurencije na tržištu 
univerzalnih bankarskih usluga Republike Srpske. Konkurencijsko vijeće je donijelo 

Zaključak o pokretanju postupka, dana 21.06.2006. godine broj: 01-02-26-003-4-II/06, kako 

bi u postupku utvrdio sve relevantne činjenice odnosno na nesporan način utvrdio da li 

predmetna koncentracija značajno narušava konkurenciju na tržištu i na osnovu njih donio na 
Zakonu zasnovanu odluku.  

 

U ocjeni Prijave namjere koncentracije i na osnovu dokaza izvedenih u postupku neosporno je 
utvrđeno da privredni subjekt LHB banka a.d., Banja Luka (raniji naziv VB Banka) osnovana 

dana 5. novembra 1998. godine (sudskom odlukom broj U/I 2069/98) počela sa radom na 

osnovu Odluke Agencije za bankarstvo Republike Srpske broj 03-622-I/98. 
 

U junu 2005. godine izvršena je registracija novih akcija LHB banka a.d., Banja Luka (u 

daljem tekstu: LHB banka) čime se akcionarski kapital sa 16.819.000,00 KM uvećao na 
19.016.000,00 KM. Ukupan akcionarski kapital LHB banke čine akcije nominalne vrijednosti 

1.000,00 KM po jednoj akciji. Privredni subjekt LHB banka trenutno ima 115 akcionara, 

uključujući 2 strane banke, pravna i fizička lica. Najznačajniji akcionar privrednog subjekta 
LHB banke, od dana 10.05.2001. godine, je privredni subjekt NLB Internationale 

Handelsbank AG Frankfurt (u daljem tekstu: NLB Banka Frankfurt) sa učešćem od 64,03% u 

akcionarskom kapitalu. Privredni subjekt Nova Ljubljanska banka d.d. Ljubljana ima 56,01% 
vlasničkog udjela u privrednom subjektu NLB Banka Frankfurt što potvrđuje da je privredni 

subjekt LHB banka u zavisnom odnosu prema  privrednom subjektu Nova Ljubljanka banka 

d.d. Ljubljana. 
 

Privredni subjekt Nova Ljubljanska banka d.d., Trg Republike 2., Ljubljana je zaključila, dana 

27.07.2005. godine, Ugovor o kupovini 21.245 akcija privrednog subjekta Razvojna banka 
Jugoistočne Evrope a.d. Banja Luka. Grupa Nova Ljubljanska banka je kupovinom  

predmetnih akcija postala vlasnik 92,42% akcionarskog kapitala banke.  

 
Privredni subjekt Razvojna banka Jugoistočne Evrope a.d. Banja Luka – Grupa Nove 

Ljubljanske banke je registrovana za poslove deponovanja novčanih sredstava građana, 

plasmana kredita, unutrašnji platni promet, devizno poslovanje i platni promet sa 
inostranstvom, finansijski lizing, ostalo finansijsko posredovanje u poslovima sa HOV i sve 

pomoćne aktivnosti u finansijskom posredovanju.  

 
Predmetnom koncentracijom nastaje privredni subjekt NLB Razvojna banka a.d. Banja Luka 

sa vlasničkom strukturom: 

• Privredni subjekt Nova Ljubljanska banka d.d. Ljubljana                                  50,58% 

• Privredni subjekt LHB banka Frankfurt                                       28,99% 

• Privredni subjekt Vojvođanska banka a.d. Novi Sad                         6,22% 

• Ministarstvo finansija Republike Srpske                                            3,84% 

• Pravna i fizička lica                                                          10,37% 

 

Imajuću u vidu naprijed iznesenu vlasničku strukturu privrednog subjekta Razvojna banka a.d. 

Banja Luka proizilazi da privredni subjekt Nova Ljubljanska banka d.d. Ljubljana ima 
50,58% vlasničkog udjela, dok privredni subjekt LHB Banka Frankfurt ima 28,99% 

vlasničkog udjela. Budući da privredni subjekt Nova Ljubljanska banka d.d. Ljubljana ima 

vlasnički udjel od 56,01% u privrednom subjektu LHB Banke Frankfurt prozilazi činjenica da 
privredni subjekt Nova Ljubljanska banka d.d. Ljubljana je većinski vlasnik privrednog 

subjekta NLB Razvojne banke a.d. Banja Luka. 

  
Privredni subjekt Nova Ljubljanska banka d.d. Ljubljana je većinski vlasnik privrednog 

subjekta LHB banka i privrednog subjekt NLB Razvojna banka a.d. Banja Luka, odnosno ima 

kontrolu nad upravljanjem nad ovim bankama, te se u konkretnom slučaju ne mogu navedene 
banke smatrati nezavisnim privrednim subjektima u smislu člana 12. stav (1) pod a) Zakona o 

konkurenciji. 

U skladu sa ovakvim stavom u konkretnom slučaju radi se u unutrašnjoj reorganizaciji 

privrednih subjekata nad kojim kontrolu ima privredni subjekt Nova Ljubljanska banka d.d. 
Ljubljana, i koja će nakon unutrašnje reorganizacije imati kontrolu nad novim privrednim 

subjektom NLB Razvojna banka a.d. Banja Luka.  

  
Dakle, kako se ne radi o koncentraciji u smislu naprijed navedenih odredbi Zakona o 

konkurenciji te nije ni postojala obaveza prijave namjere koncentracije u smislu člana 16. 

Zakona o konkurenciji, i radi čega je odlučeno kao u dispozitivu ovog Zaključka.  
 

Pouka o pravnom lijeku 
 
Protiv ovog Zaključka nezadovoljna stranka može pokrenuti upravni spor pred Sudom Bosne 

i Hercegovine u roku od 30 dana od dana prijema Zaključka, odnosno objavljivanja.  

  
 

 

                Predsjednik  
 
          Gordan Raspudić 
 
 

 

 
 

 

 
 

 

 
 

 

 
 

 

 
 

 
 

 

 
 

 

 
 

 

 
 

 


